
Vyasakritam Kaveri Stotram

వ్యాసకృతం కావేరీస్తోత్రమ్

శ్రీగణేశాయ  నమః ।
మాతస్సహ్యసముద్భవే భవభయప్రధ్వంసిని  త్వత్తటే-
నిత్యం సంవసతాం సతాం కరగతా కైవల్యలక్ష్మీరితి  ।
వాదః కైముతికస్తవైష   సకృదప్యావాతివీచీమరు-

న్నీచైర్యత్ర  భవన్తి తత్ర వసతాం సర్వే పుమథార్యతః ॥ ౧॥
భుగ్నః పాపభరేణమజ్జతిజడో  యః కశ్చన త్వజ్జలే
సంసారామ్బునిధేర్నకేవలమసావున్మజ్జతిద్రాగ్స్త్వయమ్    ।
కిన్తు స్వానవరాన్ పరాంశ్చపురుషానుత్తారయన్సహ్యజే-
ధన్యః కిం బహనా పునాతి సకలాన్ దృగ్గోచరానప్యహో  ॥౨॥
స్వల్పావగ్రహశుష్కసస్య  నిచయా గ్రీష్మోష్మసంశోషితా
శేషారామసరస్తటాకనికరాః కే వా నదీ మాతృకాః ।
క్లిశ్యన్తే   బత ! నేతరే జనపదాశ్చోలస్తు సన్తర్పితో
నిత్యం సహయసుతే త్వయాశతభవగ్రాహాంస్తృణం  మన్యతే ॥ ౩॥
మాసం తాపి కదాపి చోలవిషయః శ్రీరఙ్గనాథస్ఫుర  -
??తల్పానల్పముఖానిలేన గరలజ్జ్వాలావలీ  సోష్మణా ।
ఇత్థం  దేవి దయావతీవ భవతీ గ్రీష్మేఽపి  సంవర్ధతే -
పూరైర్ఢూరమితస్తతో   విసృమరైరాప్యాయన్తీ  భువమ్ ॥ ౪॥
సప్రాగాత్మభువః  కమణ్డలరథ  త్రైవిక్రమం   తత్పదం-
తాహ్గ్వ్యోమతటః  సధూర్జటిజటాజూటః  సగౌరీగురుః ।
స శ్రీబ్రహ్మగిరిః   ససహ్యశిఖరే ధాత్రీమయః  శ్రీహరిః
స్థానానీతిజయన్తి  దక్షిణసురస్రోతస్విని  త్వజ్జనే  ॥ ౫॥
సహ్యే లోకే దివోన్తే తుహినశిఖరిణీత్యాదిమధ్యావసానే
ష్వాసీత్స్వర్గాపగా  సా విధిహరిహరసంసర్గమాసాద్యధన్యా  ।
పాదే సహ్యస్య ధాతా తదనుహరిహరావాదరావాసముద్రా -

దమ్బ!త్వామాశ్రయన్తౌ  ప్రతిపదమఖిలానుగ్రహం   తన్వతే తే ॥౬॥
సహ్యక్షోణీధరవరసుతే సర్వతీర్థావతారం -
పారావారం సకిల భగవానేకదేశేఽధిశేతే ।
ఆవిష్కుర్వస్త్వయి తు పరమం ప్రేమశేషే  శయానో-

రఙ్గేశానో  భగవతి బహుత్రాన్తరఙ్గే   తవాస్తే ॥ ౭॥
భవస్య త్వం దేవి త్రిదశసరితోఽపి  ప్రియతరా -

విలోభ్యేనాం వ్యాజాత్క్వచిదపిజడాజూటకుహరే ।
యతశ్చోలోద్వే(లేదే)శే ప్రతిపదముపశ్లిష్య   సతతం
గిరీశః ప్రేమ్ణానువ్రజతి    భవతీమేవ సరసామ్ ॥౮॥
వసామ త్వత్తీరే జనని విధివత్సన్తతముప-
స్పృశామ త్వన్నీరే చిరమనుసరామ శ్రుతిపథమ్  ।
భజామ శ్రీ సామ్బం సకలకరణైః  సహ్యతనయే-

సదానన్దాద్వైతామృతసరసి   మజ్జామ  చ వయమ్ ॥౯॥
తీర్థాన్తరే   సహ్యసుతే వసన్తః-
కథఞ్చిదేనః క్షపయన్తు సన్తః ।
వృషాసనా వా గరుడాసనా వా-

వయం భవేమ త్వయి సంవసన్తః ॥ ౧౦॥
బుధో దుణ్డిర్నామ్నా  జగతి విదితో లక్ష్మణసుధీ-
మణేః శ్రీమద్వ్యాసాన్వయజలధిచన్ద్రాదజని   యః ।
ప్రణీతం  తేనేదం పఠతు సుజనః సహ్యదుహితు-

ర్మహానద్యాః స్తోత్రం  శుభదమఖిలాఘౌఘశమనమ్ ॥ ౧౧॥
ఇతి శ్రీ ఢుణ్డిరాజవ్యాసవిరచితం  కావేరీస్తోత్రం  సమ్పూర్ణమ్  ।
శ్రీరస్తు  పఠతా ।

